
Mətbuat xalqın diqqətini 
milli maraqlara yönəltməlidir

Prezident İlham Əliyev qeyd etdi ki, bu-
nunla bağlı respublikada islahatların aparıl-
masını əngəlləməyə çalışan qüvvələr də var: 
“Bu gün iqtidarda olan bəziləri də islahat-
lara qarşı çıxış edirlər. Bu islahatlar onların 
şəxsi maraqlarına toxunur. Onlar hər vəchlə 
bizim işimizə əngəl törətmək istəyirlər. İs-
lahatlara meyilli olan, yeni təfəkkürə malik 
kadrları qaralayırlar, o cümlədən mətbuatda. 
Mətbuat bir növ daxili mübarizə növünə 
çevrilib. Bu, dözülməzdir”.

Mən uzun illərdir ki, mətbuat sahəsində 
fəaliyyət göstərirəm. Medianın tənəzzülə 
uğradığı, böhranla üzləşdiyi dövrü də yaxşı 
xatırlayıram. Ulu öndər Heydər Əliyevin 
kütləvi informasiya vasitələrinə necə böyük 
qayğı, həssas münasibət göstərməsini 
unutmaq mümkün deyil. Cənab İlham 
Əliyev də prezidentlik fəaliyyətinin bütün 
mərhələlərində mətbuatın inkişafını daim 
diqqətdə saxlayıb, azad sözün hamisi olub. 
Mətbu orqanların maddi-texniki bazası-

nın gücləndirilməsi, jurnalist əməyinin 
qiymətləndirilməsi, onlara mənzillər 
hədiyyə edilməsi istiqamətində ciddi 
addımlar atıb. Məhz bunun nəticəsidir ki, 
hazırda ölkəmizdə 5 mindən çox kütləvi 
informasiya vasitəsi qeydiyyatdan keçib, 
“az” domenində qeydiyyata alınan inter-
net saytlarının sayı isə 25-30 mini ötüb. 
Azərbaycanda 10 milyon əhalinin 80 
faizdən çoxu internet, 3 milyona qədəri isə 
sosial şəbəkə istifadəçisidir.

Azərbaycanda mediaya belə yüksək 
qayğı təsadüfi deyil. Çünki KİV ölkəmizdə 
cəmiyyətin müxtəlif sahələrdə zəngin 
irsinin qorunmasına xidmət edir, islahatların 
reallaşmasında fəallıq göstərir. Belə olan 
təqdirdə bəzi qüvvələrin mətbuatdan öz 
məqsədləri naminə “qara piar” kampani-
yalarının aparılması üçün istifadə etmələri 
böyük təəssüf doğurur. Şübhəsiz ki, hər 
hansı bir media orqanı bu cür yolla inkişaf 

edə, uğur qazana bilməz. Belələri gec-tez 
cəmiyyətdə qınaq obyektinə, tənqid hədəfinə 
çevrilir. 

Burada bir məqama da toxunmaq 
istərdim. “Qara piar” kimi istifadə olunan 
mətbuat orqanının arxasında əsasən 
Azərbaycanın strateji maraqlarına qarşı 
gizli çıxış edən qüvvələr dayanır. Onlar 
bir çox hallarda öz çirkin niyyətlərini belə 
gizlətmir, ölkəmizdə medianın inkişafı-
na göstərilən yüksək diqqət və qayğıya, 
mətbuatın sərbəst fəaliyyətinin təmin 
olunması istiqamətində görülən işlərə 
qısqanclıqla yanaşır, Azərbaycanda media 
siyasətinin heç bir məntiqə əsaslanmadan 
“iflasa uğradığını” deyirlər.

Azərbaycanın yüksəlişini, islahatla-
rın dönməz xarakter almasını, eləcə də 
kütləvi informasiya vasitələrinin inkişafını 
gözü götürməyən qüvvələr heç zaman 
məqsədlərinə nail olmayacaqlar. Onların işi-
ni cənab Prezidentin müəyyənləşdirdiyi isla-
hatlar kursuna uyğun quran şəxslərin gözdən 
salınması kampaniyası iflasa uğrayacaq. 

Sonda onu da xatırladım ki, bəzi media 
orqanlarını nəzərə almasaq, bütün KİV 
nümayəndələri respublikamızın sosial-iq-
tisadi həyatında fəal iştirak edir, ölkəmizin 
uğurlarının təbliğində yüksək fəallıq 
göstərir, jurnalistlərin dostu olan dövlət 
başçısının ətrafında sıx birləşirlər.

Məhərrəm SƏFƏRLİ, 
Beynəlxalq Jurnalistlər 

Federasiyasının üzvü

– Möhtərəm Preziden-
timiz müşavirədə vurğuladı 
ki, əsas vəzifəmiz iqtisadi 
inkişafı şərtləndirən islahatları 
dərinləşdirməkdir. Bütövlükdə, 
Azərbaycanda iqtisadi sahədə 
islahatlar uğurla gedir. 

Müşavirədə qeyd olun-
duğu kimi, möhtərəm Prezi-

dentin Dünya Bankı, Avropa 
Yenidənqurma və İnkişaf Bankı, 
Asiya İnkişaf Bankı, Avropa 
İnvestisiya Bankı, Beynəlxalq 
Valyuta Fondu və digər aparıcı 
beynəlxalq maliyyə qurum-
larının rəhbərləri ilə çoxsaylı 
görüşləri bunu deməyə əsas 
verir ki, Azərbaycanda aparılan 

islahatlar beynəlxalq səviyyədə 
yüksək qiymətləndirilir. Sevin-
dirici haldır ki, ölkəmiz dünyada 
20 ən islahatçı ölkə sırasında 
yer alıb. 

Bütün bu uğurlar 
Azərbaycan dövlətinin, şəxsən 
Prezident İlham Əliyevin düz-
gün idarəçilik siyasəti sayəsində 

əldə olunub. Həyata keçirilən 
möhtəşəm işlər Azərbaycan 
vətəndaşının maddi rifahının 
daha da yaxşılaşdırılmasına 
xidmət edir. Ölkə vətəndaşları 
bunu görür və yüksək 
dəyərləndirirlər. 

Mən Milli Məclisdə doğulub 
boya-başa çatdığım Ağcabədi 
rayonunun seçicilərini təmsil 
edirəm. Son illər Azərbaycanın 
hər yerində olduğu kimi, 
Ağcabədidə də böyük tikinti-
quruculuq, abadlıq işləri həyata 
keçirilir. Ağcabədililər Prezi-
dent İlham Əliyevin təşəbbüsü 
və rəhbərliyi ilə uğurla həyata 
keçirilən islahatları birmənalı 
olaraq dəstəkləyirlər. Ona görə 
ki, bu islahatların məqsədi 
müstəqil Azərbaycan dövlətini 
daha qüdrətli etmək, xalqımı-
zın firavan yaşamasını təmin 
etməkdir. 

Söhbəti qələmə aldı: 
M.HACIXANLI, 

“Xalq qəzeti”

Məcburi köçkünlərin yüksək təhsil 
alması üçün hərtərəfli şərait yaradılıb

Bu gün ulu öndərin siyasi kursunu 
uğurla davam etdirən Prezident İlham 
Əliyev qaçqın və məcburi köçkünlərlə 
bağlı keçirilən müxtəlif tədbirlərdə, o 
cümlədən yeni salınmış şəhərciklərin 
və məhəllələrin böyük əksəriyyətinin 
açılışında şəxsən iştirak edir, onla-
rın vəziyyəti ilə yerindəcə tanış olur. 
Cənab Prezidentin qaçqın və məcburi 
köçkünlərin sosial vəziyyətinin yax-
şılaşdırılması, məşğulluğunun təmin 

edilməsi ilə bağlı dövlət proqramı və 
ona 2 əlavənin təsdiq edilməsi ilə 
bağlı imzaladığı sərəncamlar məcburi 
köçkünlərin təhsil problemlərinin həllinə 
də əhəmiyyətli təsir göstərmişdir. Yeni 
salınmış qəsəbələrdə və orada tikilmiş 
məktəblərin açılışlarında cənab Prezi-
dentin və Azərbaycanın birinci xanımı 
Mehriban Əliyevanın şəxsən iştirak 
etməsi və məcburi köçkünlərlə səmimi 
söhbətləri soydaşlarımızın həyatında 
unudulmaz, xoş xatirələrə çevrilmişdir. 

Qubadlılılar da cənab Prezidentin 
məcburi köçkünlərə göstərdiyi qayğı və 
diqqəti yüksək qiymətləndirir, onların 
həyat şəraitinin yaxşılaşdırılmasına 
göstərdiyi qayğıdan məmnunluqla 
danışırlar. Qubadlının məcburi köçkün 
şagirdləri 32 məktəbdə təhsil alır-
lar. Onlardan 20-si yeni inşa edilmiş 

məktəblərdir. Bu məktəblərin hər biri 
müasir avadanlıqla təchiz olunmuşdur. 
Həmin təhsil müəssisələri Sumqayıtda 
və Bakıda yerləşir. 

Son vaxtlar yeni inşa edilən 
məktəblərin sayı artmaqdadır. Rama-
na qəsəbəsində tikilmiş Qubadlı rayon 
Xanlıq orta məktəbinin açılışında Birinci 
vitse-prezident Mehriban xanım Əliyeva 
şəxsən iştirak etmişdir. Sumqayıt 
stansiyasında məcburi köçkünlər üçün 

salınmış şəhərcikdə Qubadlı rayon Hal 
kənd tam orta məktəbi də yeni istifadəyə 
verilmişdir. Bu il “Son zəng” tədbirində 
təhsil naziri Ceyhun Bayramov da həmin 
məktəbdə olmuşdur.

Nazir bu münasibətlə keçirilən 
tədbirdə məzunlara müraciətlə dedi: 
“Əziz məzunlar, 11 il öncə kiçik yaşlı 
uşaqlar olaraq məktəbə qədəm qoydu-
nuz. Bu illər ərzində ən sadə biliklərdən, 
davranış qaydalarından tutmuş ay-
rı-ayrı fənlərə qədər müxtəlif elm və 
biliklərə yiyələndiniz. Müasir dünya-
da bilmədiyiniz, önəmli xarici dilləri 
öyrəndiniz. Bu gün siz artıq müstəqil 
həyata atılırsınız. Hədəfimiz odur ki, 
savadlı olmağınızla bərabər, Vətən 
qarşısında məsuliyyətinizi dərk edən 
hərtərəfli şəxslər kimi formalaşasınız. 
Belə olarsa, uğurlarınız çox olacaq. 

Üstəlik, valideynləriniz üçün gözəl 
övladlar, müəllimləriniz üçün nümunəvi 
şəxslər olacaqsınız və onların çəkdiyi 
əziyyəti cəmiyyətə qaytaracaqsınız”.

 Göründüyü kimi, məcburi 
köçkünlərin təhsil problemi həm dövlət 
başçısının, həm Birinci vitse-prezi-
dentin, həm də təhsil nazirinin diqqət 
mərkəzindədir. Rayon icra hakimiyyəti 
və təhsil şöbəsi də problemlərimizlə 
mütəmadi olaraq maraqlanırlar. Bunun 
nəticəsidir ki, ötən tədris ilində rayonun 
ümumtəhsil məktəblərinin XI siniflərini 
bitirən 442 məzunun 297 nəfəri ali 
məktəblərə qəbul olunmuşdur. Onlardan 
42 nəfəri 500-600 arası, 12 nəfəri isə 
600-700 arası bal toplamışdır. Bununla 
yanaşı, XI sinif məzunlarından 36 nəfəri 
orta ixtisas məktəblərinə qəbul olmuş-
dur. Rayonda 2 məktəb universitetlərə 
qəbulun nəticələrinə görə 100 faiz 
nəticə göstərmişdir. Belə ki, Çaytumas 
məktəb-liseyinin 34, Xocahan kənd tam 
orta məktəbinin 16 məzununun hamısı 
tələbə adını qazanmışdır.

 B.Əsgərov adına Xələc kənd tam 
orta məktəbinin kollektivi olaraq biz 
də bu diqqət və qayğını həmişə hiss 
edirik. Bu qayğıya cavab olaraq biz də 
təhsilin keyfiyyətinin artırılması üçün səy 
göstəririk. Məktəbimizdə 658 şagirdin 
təhsili ilə 44 müəllim məşğul olur. Ötən 
tədris ilində 20 şagird məktəbi bitirib, on-
lardan 17-si ali məktəbə sənəd verib və 
14-ü tələbə adını alıb. Məzunlarımızdan 
3 nəfər 500-600 bal arası, 1 nəfər 600-
dən yuxarı bal toplamışdır. Ali təhsil alan 
məzunlarımız arasında iki Prezident 
təqaüdçümüz var.

Çalışırıq ki, şagirdlərimiz savadlı, bi-
likli böyüsünlər və gələcəkdə ölkəmizdə 
gedən nəhəng quruculuq işlərində fəal 
iştirak etsinlər.

Araz ƏLIYEV,  
 Qubadlı rayon Xələc kənd 

tam orta məktəbinin direktoru

Bu il oktyabrın 15-də Azərbaycan 
 Prezidenti İlham Əliyevin  yanında keçirilən 
iqtisadi müşavirədə dövlətimizin başçısı-
nın, eləcə də digər natiqlərin çıxışlarında 

səslənən dəyərli fikir, təklif və iradlar ölkə ictimaiyyətinin ən müxtəlif təbəqələri ara-
sında dərin razılıq hissi ilə qarşılanıb. Ölkə Prezidenti müşavirədə bir daha bildirib ki, 
siyasi iradə var və islahatlar qətiyyətlə davam etdiriləcək. Milli Məclisin deputatı Tahir 
Rzayev bu barədə fikirlərini oxucularımızla bölüşərək dedi: 

Azərbaycanda islahatlar 
qətiyyətlə davam etdirilir

Azərbaycan Prezidenti İlham Əliyevin  yanında 
iqtisadi məsələlərə həsr olunan müşavirədə 
ölkəmizin ötən doqquz ay ərzində əldə etdiyi 

uğurlardan, həyata keçirilən islahatlardan ətraflı 
bəhs olundu, eyni zamanda, diqqət ölkə həyatında 
narahatlıq  doğuran bəzi məsələlərə yönəldildi. 
Dövlətimizin başçısı nitqində Azərbaycanda 
 islahatlara  alternativin olmadığını vurğuladı.

Doğma ocaqlarından didərgin salınmış soydaşlarımızın problemləri 
Azərbaycan dövlətinin gündəlik qayğısına çevrilmişdir. Ulu öndər 
Heydər Əliyev hakimiyyətdə olduğu dövrdə məcburi köçkünlərin 

problemlərinin həllinə xüsusi diqqət göstərmiş, onların sosial vəziyyətinin 
yaxşılaşdırılması üçün mühüm tədbirlər həyata keçirilməsini təmin etmiş-
dir. Ümummilli lider dünyanın müxtəlif dövlət başçıları ilə keçirdiyi çoxsaylı 
görüşlərdə, beynəlxalq və yerli qurumların tədbirlərində mütləq şəkildə bu 
mövzuya toxunaraq, onu ölkəmizin bir nömrəli problemi adlandırırdı. Ulu 
öndərin ən böyük arzusu zəbt olunmuş torpaqlarımızın işğaldan azad edilməsi 
idi. O, bunun üçün var qüvvəsi ilə çalışırdı.

Azərbaycanda  söz azadlığını 
görməmək siyasi korluqdur

Radikal müxalifətin qazanc yeri ölkədə 
qarşıdurma yaratmaq, aksiyalar keçirməkdir.  
Yenə də mitinq keçirmək həvəsinə düşüblər. 
Adlarını  “Demokratik Qüvvələrin Milli 
Şura”sı  qoyan  qondarma qurumun üzvləri 
bu barədə müvafiq icra hakimiyyəti orqanına 
müraciət ediblər.  Həmin müraciətə Bakı 
Şəhər İcra Hakimiyyətində baxıldıqdan son-
ra “Sərbəst toplaşmaq azadlığı haqqında” 
Azərbaycan Respublikası Qanununun 9-cu 
maddəsinin 3-cü hissəsinin 2-ci bəndinə 
əsasən müsbət cavab verilib. “Milli Şura”nın 
oktyabrın 19-da saat 15-dən 17-dək mitinq 
keçirilməsi ilə bağlı müvafiq yer ayrılıb. 

Hər şey də bundan sonra başlandı. 
Sən demə, radikal müxalifət  neçə gün 
imiş ki, icazəsiz aksiyalara hazırlıq görür-
müş. Mitinq təşkilatçıları düşünürmüşlər ki, 
onlara  icazə verilməyəcək və bunu bəhanə 
edib şəhərin mərkəzində, istədikləri yerdə 
qanunsuz aksiya keçirəcəklər. Son günlər 
sosial şəbəkələrdə qanunsuz aksiyaya 
çağırışlar  da başlayıb. Bəhanələri də 
budur ki, guya, mitinq üçün ayrılmış yer–
Lökbatan qəsəbəsi şəhərdən çox uzaqdır. 
Ona görə də  pozucu qüvvələr metronun 
“28 May” stansiyasının qarşısını seçiblər. 
Ona görə ki, bura əhalinin gur olan yeridir. 
Ötüb keçən çoxsaylı insanların da özlərinin 
tərəfdarı olduqlarını bildirərək, sırala-
rının “çox” olduğunu nümayiş etdirmək 
fikrindədirlər. Yaxşı bilirlər ki, Lökbatana 
getsələr, ifşa olunacaqlar.  

Azərbaycan müxalifətinin  cüzi bir 

hissəsini təşkil edən və  cəmiyyətdə 
tərəfdarları  barmaqla sayılacaq qədər az 
olan  radikal müxalifət ölkədə söz azadlığı-
na yaradılmış şəraiti görmürsə, bu, onların 
“siyasi korluğundan” irəli gəlir. Ölkəmizdə 
gedən inkişafı, abadlığı, yenidənqurmanı, 
islahatları, əhalinin həyat səviyyəsinin 
getdikcə yüksəldilməsi məqsədilə reallaşdı-
rılan sosial layihələri görməyənlər, həqiqətən 
də, zəlildirlər. Belə ünsürlər ölkədə yara-
dılmış demokratik şəraitdən  sui-istifadə 
edərək, Azərbaycanda qarşıdurma yaratma-
ğa çalışır, sabitliyi pozmaq  üçün düşmən 
qüvvələrlə əməkdaşlıq edirlər. 

Müxalifətin çox az  bir hissəsi olan radi-
kal müxalifət  mitinq  və digər aksiyalardan 
qarşıdurma yaratmaq üçün istifadə edir. On-
lar söz və fikir azadlığından yalnız xalqı, iq-
tidarı  təhqir etmək üçün istifadə edirlər.  Bu 
yolda  anti-Azərbaycan qüvvələr tərəfindən 
hazırlanmış  ən pis ssenarilərdən yararlanır-
lar. Azərbaycana düşmən mövqedə duran 
istənilən xarici qüvvələrlə sıx əməkdaşlıq 
edən AXCP və qondarma “Milli Şura” 
üzvlərinin əsas vəzifəsi ölkəmizin inkişafını 
gözü götürməyənlərin tapşırıqlarını yerinə 
yetirməkdir. Metro stansiyalarının qarşısın-
da qanunsuz aksiya keçirmək istəyənlərin 
məqsədləri də budur. Düşmənlərin sifarişi 
ilə ölkədə qarşıdurma yaratmaq istəyənlər 
xəbis niyyətlərinə çata bilməyəcəklər. 

Mehman ISMAYILOV,  
Yeni Azərbaycan Partiyası Səbail rayon 

təşkilatı sədrinin müavini 

Dövlət Statistika 
Komitəsindən verilən 
məlumatda bildirilir ki, 
sənaye məhsulunun 69,9 
faizi mədənçıxarma sek-
torunda, 25,2 faizi emal 
sektorunda, 4,2 faizi elek-
trik enerjisi, qaz və buxar 
istehsalı, bölüşdürülməsi 
və təchizatı sektorunda, 
0,7 faizi isə su təchizatı, 
tullantıların təmizlənməsi və 
emalı sektorunda istehsal 
olunmuşdur.

Mədənçıxarma sektorun-
da neft hasilatı 2,8 faiz azal-
mış, əmtəəlik qaz hasilatı 
isə 29,3 faiz artmışdır.

Emal sektorunda 
ağacın emalı və ağacdan 

məmulatların istehsalı 99 
faiz, tütün məmulatlarının 
istehsalı 78,5 faiz, hazır me-
tal məmulatlarının istehsalı 
78,1 faiz,  kompüter, elekt-
ron və optik məhsulların 
istehsalı 77,2 faiz, içkilərin 
istehsalı 40,4 faiz, toxucu-
luq sənayesi məhsullarının 
istehsalı 39,2 faiz, mebel 
istehsalı 29,5 faiz, maşın 
və avadanlıqların quraşdı-
rılması və təmiri işləri 28,2 
faiz, rezin və plastik kütlə 

məmulatlarının istehsalı 
26,1 faiz, kağız və karton 
istehsalı 25 faiz, kimya 
sənayesi məhsullarının 
istehsalı 20,6 faiz, qida 
məhsullarının istehsalı 15,1 
faiz, əczaçılıq məhsullarının 
istehsalı 12,6 faiz, poliqra-
fiya məhsullarının istehsalı 
11,8 faiz, geyim istehsalı 
10,6 faiz, tikinti material-
larının istehsalı 4,2 faiz, 
maşın və avadanlıqların 
istehsalı 1,8 faiz artmış, 
neft məhsullarının istehsalı 
1 faiz, elektrik avadanlıqla-
rının istehsalı 8,5 faiz, sair 
nəqliyyat vasitələrinin isteh-
salı 11,9 faiz azalmışdır.

Elektrik enerjisi, 
qaz və buxar istehsalı, 
bölüşdürülməsi və təchizatı 
sektorunda istehsalın 
həcmi 2,5 faiz, su təchizatı, 
tullantıların təmizlənməsi 
və emalı sektorunda isə 7,4 
faiz artmışdır.

Samirə ƏLIYEVA,  
“Xalq qəzeti”

Heç kəsin şəhərin 
dinc həyatını, 

sakinlərin rahatlığını 
pozmağa haqqı yoxdur

Səlim Quliyev: – Xırdalanda yaşayıram. Dəmiryol 
xəstəxanasında müalicə olunan qohumuma baş çəkməyə 
gəlmişdim. Geri qayıda bilmirəm. Nə metroya düşə bilirəm, 
nə də avtovağzala gedən avtobus gəlib çıxır ki, evimə 
gedim. Görürsünüz, bu qarışıqlığı törədənlər yolları kəsiblər, 
cavan uşaqları da başdan çıxarıb yollara töküblər. Bu, təkcə 
tərbiyəsizlik deyil, həm də qayda-qanunun ciddi pozulması-
dır, şəhərin dinc həyatına qəsddir. 

Kim onlara ixtiyar verib ki, şəhərin mərkəzini iflic 
vəziyyətə salsınlar?  Bu özbaşınalıqları törədənlər niyə 
cəzalandırılmırlar?

Şübhəsiz, bu qanunsuzluğa çağırış edənlər öz cəzalarını 
alacaqlar ki, bir də belə hallar təkrarlanmasın.

Xatirə Nağıyeva: – Evdən çıxmışdım ki, bankomatdan 
təqaüdümü alım, bir balaca da bazarlıq eləyim. Bu küçənin 
o başında yaşayıram. Qoca arvadam, iki saatdır ki, yüz metr 
yolu keçib gedə bilmirəm, əlimdə də ağır yüküm.  Buna nə 
ad verəsən? Mitinq keçirməyə yer tapıblar? Səs- küyləri də 
aləmi başına götürüb. Nə istəyirlər bilən yoxdur. 

Guya, narazılıqlarını bildirirlər, amma gör nə qədər ada-
mın narahatlığına səbəb olublar. Ar olsun belə qayda-qanun 
tanımayan, böyüyə-kiçiyə yersiz əziyyət verənlərə. Yaxşı ki, 
polis onların qarşısını kəsib daha böyük qarışıqlıq yaratma-
larına imkan vermir. Bütün təqsir adamları yoldan çıxarıb, 
aldadıb bura gətirənlərdədir. Qoy onların kimliyi aşkar edilsin 
və başıpozuqluq yaratmaq istədiklərinə görə belələrinə ciddi 
dərs verilsin. 

“Xalq qəzeti”

Azərbaycanda demokratik dəyərlərə böyük üstün-
lük verilməsi, ölkədə  şəffaf, azad və ədalətli seçkilərin 
keçirilməsi, müstəqil mətbuatın  sərbəst fəaliyyəti, 
mitinq və piketlər üçün hər cür şəraitin yaradılması  
beynəlxalq aləmdə də etiraf olunur. Ancaq, nədənsə,  
radikal müxalifət bütün bunları görmür, əvəzində res-
publikamızda insan haqlarının pozulması, azad sözün 
boğulması barədə anti-Azərbaycan qüvvələrə  “fakt” 
ötürür. Təbii ki, bütün bu “xidmətlər”, satqınlıq və 
xəyanətkarlıq müftə başa gəlmir.  Axı 25 ildən artıq-
dır ki, heç bir yerdə işləməyən, ictimai-faydalı əməklə 
məşğul olmayan AXCP sədri Əli Kərimli və onun 
əlaltıları bu yolla dolanır, övladlarını xarici ölkələrdəki 
ən bahalı məktəblərdə bu vəsait hesabına oxudurlar. 

9 ayda 34,7 milyard manatlıq   
sənaye məhsulu istehsal olunmuşdur

Sənaye müəssisələri və 
bu sahədə fəaliyyət 
göstərən fərdi sahib-

karlar tərəfindən 2019-cu ilin 
yanvar–sentyabr aylarında 
34,7 milyard manatlıq və ya 
2018-ci ilin müvafiq dövrü 
ilə müqayisədə 1,7 faiz çox 
sənaye məhsulu istehsal 
edilmişdir. Sənayenin qeyri 
neft-qaz sektorunda məhsul 
istehsalı 15,6 faiz artmışdır.

 � Şənbə günü günorta saatlarından 
bir qrup radikal müxalifət təmsilçisinin 
Bakı Metropoliteninin “28 May” stansiyası 
qarşısında icazəsiz mitinq keçirməyə cəhd 
göstərməsi şəhərin mərkəzi hissəsində 
ictimai nəqliyyatın hərəkətinə  əngəl törətmiş, 
yaranmış qarışıqlıq on minlərlə şəhər sakininin 
ciddi narazılığına səbəb olmuşdur. Onlar 
hadisələri izləyən əməkdaşlarımıza müraciət 
edərək sakinlərin dincliyini pozan, metronun 
və avtobus marşrutlarının ahəngdar işinə əngəl 
törədən məsuliyyətsiz adamların əməllərindən 
qəzəblə söz açmışlar. Sakinlərdən ikisinin 
dediyini təqdim edirik:

Hicran
Машинописный текст
S.4.




